
B A N D O  
 
Celebramos hoxe a Ofrenda Nacional ao Apóstolo Santiago e o Día de Galicia nunha 
cidade que acolle a festa grande de Santiago e de Galicia. Compostela, nas vésperas dun 
próximo Ano Xubilar, amosa o magnífico espectáculo das súas prazas e rúas tomadas 
por visitantes e peregrinos, chea de voces e rostros de todos os currunchos de Europa 
que se engaden ás voces e rostros festivos da cidade anfitriona. 
 
Cumprimos agora un ano da designación formal de Santiago de Compostela como capital 
de Galicia polo Parlamento, en representación da vontade colectiva do pobo galego, tan 
xeneroso como namorado deste o seu fogar. Agradecemos pois a acertada designación 
pola súa maxestade o Rei do Presidente do Parlamento para esta primeira Ofrenda ao 
noso Apóstolo Santiago nesta nova etapa histórica como tal capital. E en tal condición, 
expresando a fonda gratitude e o cariño e afecto de todos os galegos, agradecemos o 
infatigable apoio e das súas maxestades a un pobo que sufriu o peor dos pesadelos coa 
catástrofe do Prestige. Catástrofe que coa solidariedade de toda España, co esforzo dos 
voluntarios e co tesón dos propios galegos está a ser superada. 
 
Sexa pois este día grande das nosas festas, no que concorren nas nosas rúas a 
pluralidade de pareceres dun pobo que atesoura cultura e futuro e o común e compartido 
amor por Galicia, a humilde homenaxe da capital de Galicia a todas as mans anónimas 
que, entrelazadas, amosaron a forza inesgotable da solidariedade. 

